
Nimewo 91 
 
 
 

E G Z E K I T I F  D E K R È 
 
 

KONTINYASYON SISPANSYON OSWA MODIFIKASYON SÈTEN DISPOZISYON LWA AK 
RÈGLEMAN 

 
 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout 62 konte Eta New York; epi 

 
ALÒSKE, Seksyon 29-a Lwa Egzekitif la otorize sispansyon, chanjman oswa modifikasyon lwa 

jeneral yo, lwa lokal yo, òdonans yo, lòd yo, règ yo, oswa règleman yo, oswa kèk pati ladan yo, si konfòmite 
avèk dispozisyon sa yo ta anpeche, jennen oswa retade aksyon ki nesesè pou siviv avèk yon ijans akòz 
katastwòf; epi 

 
ALÒSKE, nan dat 31 oktòb 2012, mwen te pibliye Dekrè Egzekitif Nimewo 49 pou sispann 

dispozisyon lwa ki asosye avèk anrejistreman veyikil; epi 
 
ALÒSKE, nan dat 31 oktòb 2012, mwen te pibliye Dekrè Egzekitif Nimewo 50 pou, pami lòt bagay, 

sispann dispozisyon lwa pou fasilite enfrastrikti transpò retounen nan aktivite; epi 
 
ALÒSKE, nan dat 5 novanm 2012, mwen te pibliye Dekrè Egzekitif Nimewo 64 pou sispann ak 

modifye dispozisyon obligasyon ak kontwòl konsènan swen sante nan kay; epi 
 
ALÒSKE, nan dat 7 novanm 2012, mwen te pibliye Dekrè Egzekitif Nimewo 65 pou sispann ak 

modifye dispozisyon obligatwa konsènan sèvis transpò timoun lekòl nan Vil New York; epi 
 
ALÒSKE, nan dat 8 novanm 2012, mwen te pibliye Dekrè Egzekitif Nimewo 67 pou sispann ak 

modifye dispozisyon konsènan Pwogram Asistans Nitrisyon Siplemantè (“SNAP”); epi 
 

ALÒSKE, nan dat 9 novanm 2012, mwen te pibliye Dekrè Egzekitif Nimewo 69 pou  sispann ak 
modifye dispozisyon obligasyon ak kontwòl konsènan peman frè pou diplikata dokiman leta bay, epi pou 
pwolonje dat ekspirasyon sèten dokiman eta a bay; epi 

 
ALÒSKE, nan dat 11 novanm 2012, mwen te pibliye Dekrè Egzekitif Nimewo 71 pou sispann ak 

modifye dispozisyon obligasyon ak kontwòl konsènan sèvis yo bay pou moun ki gen andikap devlòpmantal, 
maladi mantal ak twoub akòz abi alkòl ak dwòg; epi  

ALÒSKE, nan dat 11 novanm 2012, mwen te pibliye Dekrè Egzekitif Nimewo 72 pou sispann ak 
modifye Lwa sou Sante ak dispozisyon NYCRR Kòd, Règ ak Règleman asosye (“NYCRR”); epi  

 
ALÒSKE, nan dat 20 novanm 2012, mwen te pibliye Dekrè Egzekitif Nimewo 78 pou sispann 

dispozisyon obligatwa ki asosye avèk byennèt timoun ak fanmi, gadri timoun, jistis jivenil, jèn moun ki sove 
kite kay yo ak jèn moun sanzabri, sèvis pwoteksyon adilt, ak swen nan kay ak swen ki pa nan kay pou moun 
ki viktim vyolans nan kay; epi 

 
ALÒSKE, nan dat 20 novanm 2012, mwen te pibliye Dekrè Egzekitif Nimewo 79 pou sispann 

dispozisyon obligatwa konsènan kontra eta a ak reparasyon enfrastrikti eta a; epi 
 
ALÒSKE, nan dat 20 novanm 2012, mwen te pibliye Dekrè Egzekitif Nimewo 81 pou, pami lòt 

bagay yo, kontinye sispansyon ak modifikasyon dispozisyon lwa ak règleman ki òdone nan Dekrè Egzekitif 
Nimewo 64, 67, 71, 72, 78, ak 79 jiska 25 desanm 2012, nan Dekrè Egzekitif Nimewo 49 ak 50 jiska 30 
desanm 2012, epi nan Dekrè Egzekitif Nimewo 65 jiska 7 janvye 2013; epi   
 

ALÒSKE, nan dat 4 desanm 2012, mwen te pibliye Dekrè Egzekitif Nimewo 85 pou kontinye 
sispansyon sèten dispozisyon lwa ak règleman Dekrè Egzekitif Nimewo 69 egzije jiska 8 janvye 2013, epi 
pou sispann dispozisyon lwa konsènan frè pou diplikata sètifika ansèyman; epi   

 
ALÒSKE, nan dat 21 desanm 2012, mwen te pibliye Dekrè Egzekitif Nimewo 87 pou, pami lòt bagay 

yo, kontinye sispansyon ak modifikasyon sèten dispozisyon lwa ak règleman ki òdone nan Dekrè Egzekitif 
Nimewo 49, 50, 64, 65, 67, 71, 72, 78 ak 79 jan sa kontinye nan Dekrè Egzekitif Nimewo 81, pou kontinye 
sispansyon ak modifikasyon sèten dispozisyon lwa ak règleman ki òdone nan Dekrè Egzekitif Nimewo 69 jan 
sa kontinye nan Dekrè Egzekitif Nimewo 85, epitou pou kontinye sispansyon yon dispozisyon Lwa sou 
Edikasyon ki òdone nan Dekrè Egzekitif Nimewo 85; epi 

 
ALÒSKE, Seksyon 29-a Lwa Egzekitif la prevwa pa dwe gen sispansyon ki fèt nan lwa yo pou yon 

peryòd tan ki depase trant (30) jou, men depi sispansyon an ka pwolonje pou yon lòd peryòd trant (30) jou 
sou konsiderasyon tout enfòmasyon ak sikonstans enpòtan yo; epi 

 
ALÒSKE, taks kay pou ane almannak ki kòmanse 1ye desanm 2011 pou fini 30 novanm 2012, te dwe 

peye nan dat oswa apeprè nan dat 10 janvye 2013, nan Konte Suffolk; epi 
 
ALÒSKE, Seksyon 925-a Lwa sou Taks sou Byen Imobilye otorize Gouvènè a pwolonje peryòd pou 

peye taks yo san enterè oswa san sanksyon sou demann direktè jeneral yon konte, yon gran vil, yon vil, yon 
vilaj oswa distri lekòl ki afekte pandan yon ijans katastwòf nan Eta a apeprè venteyen (21) jou ki vini apre dat 
final taks yo dwe peye a; epi 

 
ALÒSKE, akòz deranjman k ap kontinye ki asosye avèk ijans pou katastwòf la, Konte Suffolk te 

mande yon pwolongasyon peryòd pou fè peman san enterè oswa san sanksyon pou taks kay ki te dwe fèt nan 
dat oswa apeprè nan dat 10 janvye 2013; epi  

 
ALÒSKE, akòz difikilte moun ki nan konte Suffolk kontinye genyen, tankou yon pwolongasyon ki 

garanti san pwoblèm; 
 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

Seksyon 29-a Atik 2-B Lwa Egzekitif la ban mwen, epi apre mwen te konsidere tout enfòmasyon ak 
sikonstans, fè sa ki anba la a: 

 
1. Sispansyon ak modifikasyon dispozisyon obligasyon ak kontwòl ki òdone nan Dekrè Egzekitif 

Nimewo 64, 67, 71, 72, 78 ak 79, nan limit ki kontinye nan Dekrè Egzekitif Nimewo 81 ak 87, ki 
pral ekspire nan dat 24 janvye 2013, dwe kontinye jiska 23 fevriye 2013, sof jan sa endike anba la a: 

 
a. Dispozisyon Dekrè Egzekitif Nimewo 64 ki modifye Atik 28-E ak 36 Lwa sou Sante 

Piblik, Atik 139 Lwa sou Edikasyon ak nenpòt règleman asosye pou pèmèt ajans swen 
sante nan kay ki pa apwouve pou fonksyone nan Eta New York pou bay sèvis yo dapre yon 
kontra avèk Ajans Federal pou Jesyon Ijans (“FEMA”), pa dwe kontinye;  

b. Dispozisyon Dekrè Egzekitif Nimewo 72, ki sispann sou-divizyon (3) Seksyon 3332, sou-

divizyon (1) Seksyon 3333 ak sou-divizyon (3) Seksyon 3339 Lwa sou Sante Piblik ak 
nenpòt règleman asosye ki konsène distribisyon sibstans kontwole pratisyen ak famasyen 
yo ap fè, ak Sou-pati 58-1 Tit 10 NYCRR konsènan posiblite Manm Komisyon Sante pou 
bay pèmi pwovizwa pou laboratwa oswa bank san pou fè kategori tès yo pèmèt nan lòt 
kalite ajans oswa pou fè kategori tès ki pa endike nan pèmi laboratwa a, pa dwe kontinye; 
 

c. Dispozisyon Dekrè Egzekitif Nimewo 78 ki sispann Sou-Divizyon (2) Seksyon 390 Lwa 
sou Sèvis Sosyal ak règleman asosye ki konsène konfòmite founisè yo avèk kalandriye pou 
soumèt dokiman aplikasyon renouvèlman epi pou fè aktivite ki obligatwa pou pwogram 
gadri lajounen, dwe kontinye, men okenn lòt dispozisyon Dekrè Egzekitif Nimewo 78 pa 
dwe kontinye; 

 
2. Sispansyon dispozisyon legal ki òdone nan Dekrè Egzekitif Nimewo 49 ak 50, jan sa kontinye nan 

Dekrè Egzekitif Nimewo 81 ak 87, ki pral ekspire nan dat 29 janvye 2013, dwe kontinye jiska 28 
fevriye 2013;  
 

3. Sispansyon sou-divizyon 2 Seksyon 3006 Lwa sou Edikasyon ki òdone nan Dekrè Egzekitif 
Nimewo 85, jan sa kontinye nan Dekrè Egzekitif Nimewo 87, ki pral ekspire nan dat 2 fevriye 
2013, dwe kontinye jiska 3 mas 2013; 
 

4. Sispansyon dispozisyon legal ki òdone nan Dekrè Egzekitif Nimewo 65, jan sa kontinye nan 
Dekrè Egzekitif Nimewo 81 ak 87, ki pral ekspire nan dat 7 fevriye 2013, dwe kontinye jiska 9 
mas 2013; 

 
5. Sispansyon dispozisyon lwa ki òdone nan Dekrè Egzekitif Nimewo 69, jan sa kontinye nan Dekrè 

Egzekitif Nimewo 85 ak 87, ki pral ekspire nan dat 7 fevriye 2013, dwe kontinye jiska 9 mas 2013; 
epi 

 
ANSWIT, , akòz otorite mwen genyen dapre Seksyon 925-a Lwa sou Taks sou Byen Imobilye, mwen 

pwolonje sou plan retwo-aktif peryòd pou peman taks san enterè oswa san sanksyon ki te dwe fèt nan dat 
oswa apeprè nan dat 10 novanm 2012, nan Konte Suffolk pandan venteyen jou apati dat final peman taks sa 
yo dwe fèt. 

 
 
F È T anba siyati mwen ak So Prive Eta a nan Vil 

Albany, vennsenkyèm jou mwa janvye 

ane de mil trèz. 

 

 

 

GOUVÈNÈ A  

   

 

Sekretè Gouvènè a 


